ՀԻՄՆԱՎՈՐՈՒՄ
«Հայաստանի Հանրապետության 2022 թվականի պետական բյուջեի մասին»  օրենքում վերաբաշխում, լրացում և փոփոխություններ,  Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու, ինչպես նաև պետական բյուջեի կատարման հետ կապված առանձին հարցերի մասին» ՀՀ կառավարության որոշման նախագծի
1. Անհրաժեշտությունը
Վերը նշված որոշման նախագծի (այսուհետ` Նախագիծ) ընդունման անհրա​ժեշ​տութ​յու​նը պայ​մա​նավորված է ստորև ներկայացվող հետևյալ հանգամանքներով`

1.1. «Հայաստանի Հանրապետության 2022 թվականի պետական բյուջեի մասին» ՀՀ օրեն​քի  9-րդ հոդ​վածի 2-րդ մասով ՀՀ կա​ռա​վարությանը թույլատրված է, անհրա​ժեշ​տու​թ​յան դեպքում, նշված կե​տով սահմանված դեպքերում կատարված ծախսերը և ստաց​ված եկա​մուտներն ար​տա​հայ​տելով ՀՀ 2022 թվականի պետական բյու​ջեի կատարման մա​սին հաշվետվություններում և այդ գումարների չա​փով ավելացնելով նշված օրենքի 2-3-րդ, 6-8-րդ և 14-րդ հոդվածներով հաստատված բյու​ջետային եկա​մուտ​նե​րի` ՝ հայցադիմումների մասով՝ 348,051.1 հազ. դրամ, ԱԱՀ-ի մասով՝ 686,200.2 հազ դրամ, շահութահարկի մասով՝ 149,957.3 հազ. դրամ և ծախսերի գու​մարները (ծախ​սերն ար​տա​ցո​լե​լով նշված օրենքի N 1 հավելվածի հա​մա​պատասխան բա​ժին​նե​րում որ​​պես առանձին լրացուցիչ ծախ​սա​յին ծրագրեր), ՀՀ 2022 թվականի պե​տա​կան բյու​ջեից առանց սահմանափակման իրա​կա​նացնել` 

   ա. Հայաստանի Հանրապետության պետական կառավարման մարմինների կողմից դատարան հայցադիմումներ, դիմումներ ու գանգատներ, դատարանի դատական ակտերի դեմ վերաքննիչ և վճռաբեկ բողոքներ ներկայացնելիս, ինչպես նաև դատարանի կողմից տրամադրվող փաստաթղթերի պատճեններ (կրկնօրինակներ) տալու համար` «Պետական տուրքի մասին» Հայաստանի Հանրապետության օրենքով սահմանված վճարումները, ինչպես նաև դատական ակտերի հիման վրա հօգուտ պետական բյուջեի պետական մարմիններից բռնագանձված պետական տուրքի գումարների վճարումները,
     բ.  «Պետական ոչ առևտրային կազմակերպությունների մասին» Հայաստանի Հանրապետության օրենքին համապատասխան ոչ կառավարչական բնույթի գործունեություն իրականացնող պետական (բյուջետային) հիմնարկների պետական ոչ առևտրային կազմակերպությունների վերակազմակերպման նպատակով Հայաստանի Հանրապետության ձեռնարկությունների պետական ռեգիստրում պետական գրանցման, կնիքների պատրաստման թույլտվության, ինչպես նաև կազմակերպությանը սեփականության կամ օգտագործման իրավունքով հանձնված գույքի նկատմամբ իրավունքների գրանցում կատարելու համար «Պետական տուրքի մասին» Հայաստանի Հանրապետության օրենքով  սահմանված վճարումները:
      Ուստի անհրաժեշտություն է առաջացել «Հայաստանի Հան​րա​պե​տու​թ​յան 2022 թվա​կա​նի պետական բյուջեի մասին» ՀՀ օրենքով ՀՀ կառավարությանը վերապահված վերո​հիշ​յալ իրա​վա​սու​թյան շրջա​նակներում ՀՀ 2022 թվական պետական բյուջեում արտա​ցոլել վերը նշված փոխ​կա​պակց​ված ծախ​սերը և եկամուտները շուրջ 1,184.2 մլն դրամի չափով.

1.2. Անհրաժեշտություն է առաջացել 2022 թվականի պետական բյուջեում՝ չգերազանցելով հաստատված դեֆիցիտի գումարը, կատարել հաշվեկշռված փոփոխություններ՝ ֆինանսավորման արտաքին աղբյուրների գումարը ավելացնելով 34,707.2 մլն դրամով՝ պայմանավորված Միջազգային արժութային հիմնադրամի կողմից տրամադրված վարկի ստացմամբ և նույն  չափով համալրելով ներքին աղբյուրներում հաշվառվող կայունացման դեպոզիտային հաշիվը:

1.3. Անհրաժեշտություն է առաջացել նաև ընթացիկ տարում ՀՀ կա​ռա​վա​րու​թյան կող​մից ընդունված մի շարք որոշումներում կատարել պետական բյուջեի կա​տար​մա​նը նպաս​տող տեխ​նիկական բնույթի որոշ շտկումներ:

2. Ընթացիկ իրավիճակը և խնդիրները
Նախագծի ընդունմամբ լուծում է ստանում ՀՀ 2022 թվականի պետական բյուջեում չնախատեսված բյուջետային մուտքերի և ելքերի` օրենքով սահ​​ման​ված կար​գով տվյալ տարվա պետական բյուջեում արտացոլման խնդիրը:

3. Տվյալ բնագավառում իրականացվող քաղաքականությունը
Նախագծի ընդունումը չի հանգեցնում ՀՀ կառավարության կողմից տարբեր ոլորտ​նե​րում իրա​կա​նացվող քաղաքականության փոփոխությանը:

4. Կարգավորման նպատակը և բնույթը
Նախագծի ընդունմամբ առաջարկվող կարգավորման նպատակն է ապահովել տվյալ տար​վա պե​տական բյուջեի մուտքերի և ելքերի ամբողջական արտացոլումը  և որոշ տեխնի​կական բնույթի շտկումների  կատարումը:

5.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ ֆինանսների նախարարության կողմից:

6. Ակնկալվող արդյունքը
Նախագծի ընդունման դեպքում կապահովվի ՀՀ 2022 թվականի պետական բյուջեի մուտ​​քե​րի և ելքերի ծրագրային և փաստացի հաշվետվական ցուցանիշների ամբող​ջա​կան շրջա​նակ:
7. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման դեպքում ՀՀ 2022 թվականի պետական բյուջեի  եկամուտները և ծախսերը կավելանան 1,184.2 մլն դրամով:
8. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:

Նախագծի մշակման համար կիրառված իրավական ակտերն են` «Հայաստանի Հան​րապետության 2022 թվա​կանի պետական բյուջեի մա​սին» ՀՀ օրենք և ՀՀ կառավարության 2021 թվականի դեկտեմբերի 23-ի  N 2121-Ն որոշումը:

9. Ռազմավարական փաստաթղթերի հետ Նախագծի կապի մասին
 Նախագիծը բխում է ՀՀ կառավարության 2021-2026թթ. ծրագրի «6.10 Պետական ծախսեր» բաժնի դրույթներից՝ ծախսային քաղաքականության արդյունավետության բարձրացման տեսանկյունից Կառավարությունը կարևորում է հանրային ֆինանսների նպատակային, խնայողաբար և ադյունավետ օգտագործումը:  

